
 (Шәле урта гомуми белем бирү мәктәбе каршындагы әдәби  түгәрәк органы. № 4. 2007).

TRATATPCTRATENITA




Татарстан Республикасы Президенты Указы
2007 нче елны Татарстан Республикасында Хәйрия елы дип игълан итәргә.

Татарстан Республикасы Президенты М.Ш.Шәймиев

Казан, Кремль ,9 ноябрь,2006 ел № УП –463.

Хәйрия -нәкъ менә җәмгыятьне

туплый һәм берләштерә торган

идея.Быел,Хәйрия елында бу

идеяне тормышка ашыру өчен

мөмкинлеклекләребез тагын да

зуррак,чөнки бу мәсьәләгә дәү-

ләткүләм  игътибар бирелә.

“Хәйрия елы”нда гына түгел,

һәрвакыт бер-беребезгә ярдәм
итешеп яшик.
“Без булдырабыз!”(М.Ш.Шәймиев).

Баш мөхәррир сүзе.
                                      Шәфкатьлелек бизи кешене.
                         Изгелек,мәрхәмәтлелек,шәфкатьлелек.Кеше яшәгән 

                         саен бу сүзләрнең мәгънәсен күбрәк аңлый,тирәнрәк    

                        төшенә бара.Ул сүзләрне тормыш безнең күңелләре-

                       безгә язып куя,аларны мәңге җуелмаслык итәләр.

                        “Изгелек ит тә диңгезгә сал: балык белер,балык белмәсә,халык белер”,-дигән мәкальне искә төшерү генә аз булыр.Быел аны эш-гамәлләребез белән исбатларга туры киләчәк.Чөнки 2007нче елны Президентыбыз М.Ш.Шәймиев “Хәйрия елы”дип игълан итте.Күңелең киң булса,бөтен илгә бер шырпы җитә ди халык.Киң күңеллелеккә ничек ирешергә соң?

Кешеләр тагын да игелеклерәк булсын өчен ниләр эшли алабыз?

Хәйрия елының төп асылы- игелек,яхшылык кылу.Йөрәктән чыгып,йөрәккә барып җитә торган сыйфат-игелеклелек.Ә халык күндәм һәм игелекле безнең.Тик ни аяныч,язмыш тарафыннан кыерсытылган ,ярдәмгә мохтаҗлар шактый бүген.Алар безнең янәшәдә булырга-безнең мәктәптә белем алырга,сезнең күршедә яшәргә мөмкин.Ничектер үзләренә ярдәм итәсе ,авыр язмышларын чак кына җиңеләйтәсе иде.

      Шул исәптән безнең мәктәптә дә бу уку елында шактый хәйрия эшләре башкарылды. Әти- әниләребез көче белән оештырылган Зур концерт ,укучыларыбыз тарафыннан җыелган кием –салым,уенчыклар(алар Питрәчтәге балалар йортына тапшырылды),сыйныф сәгатьләре-болар барысы да моның ачык дәлиле булып тора.”Ил буйлап берәр җеп җыйсаң да,ятимгә бер күлмәк булыр”,-ди халык мәкале.Хәйрия елында ятимнәрнең бәйрәмнәре күбрәк булсын иде.

    Авылыбызда ятим балаларны үз гаиләләренә алып сыендырган,аларның әти-әниләрен алыштырган,бу балаларны үз кочакларына алып,тәрбия биргән,тормыш юлына аяк басарга ярдәм иткән гаиләләр шактый.Шундыйлардан: Галиәсфаров Габдулла һәм Нәсфия(уллары Руслан бүген элемтә техникумы студенты),Сафин Наил һәм Рәмзия(уллары Дамир медицина колледжы студенты),Әхмәтҗанов Вазыйх һәм Миңзифа(уллары Руслан КДПУны тәмамлап,бер оешмада эшли) ,Насыйбуллин Нәҗип һәм Рузилә(уллары Азат шулай югары уку йортын тәмамлап ,үз гаиләсе белән яши) мәрхәмәтле эш башкарып,халыкның ышанычын казандылар.Аларга балаларын чын кеше итеп үстерүләре өчен мең рәхмәт.  Киләчәктә хәйрия эше халык өчен гадәти күренешкә әйләнер.Без, әлбәттә,бөтен кешенең дә игелекле булуына ирешә алмыйбыз.Әмма игелекле кешеләр безнең арада аз түгел.Теләк булган,куелган максатка ирешеп була.

“Без булдырабыз!”Без-булдыра торган халык.

                             Түгәрәк җитәкчесе Гайсарова Р.Г.
Район яңалыклары.
2007нче елның 10 нчы мартында Питрәчтә “Питрәч як-ташлар җәмгыятенең игелекле эшләре” хәйрия акциясе булып узды.Якташларыбыз-язучы К.Кәримов, К.Тин-чурин ис. театр артисты Шәмсетдинов Р., яшь журна-лист А.Хәсәнова һ.б. мәктәбебез кунаклары булып кит-теләр.Камил Кәримов үзенең шәхси китапханәсеннән 100 якын китабын мәктәп китапханәсенә бүләк итте. Бу очрашу Хәйрия елы кысаларында үтүе белән әһәмиятле. Чөнки нәкъменә якташлар җәмгыяте туган якка,аның кешеләренә үзенең эчкерсез ярдәм кулын суза.Бу куа-нычлы хәл.

Питрәч җире киләчәктә дә өлкән буынга лаек ул-кызлар үстерер.

Изгелек турында бөек кешеләрнең әйткән сүзләре, халык мәкальләре.
...Кардәшеңә ачык йөз белән юлыгуың һәм су алырга килүче кардәшеңнең чиләгенә су салуың да изгелек. 

                                                Р.Фәхретдинов.

Изгелек ул-беркайчан да тузмый торган хәзинә.

Бар кеше изгелек кылса ,яктырыр иде дөнья.
Игелекле эшнең иртә-киче юк.

Изгелек иткән юлда калмас.

Изгелек итә алмасаң,яманлык кылма.

Кешегә изгелек итсәң,үзеңә булышасың.

-Яхшы кеше кая барасың?-Кешегә булышырга.

-Яман кеше кая барасың?-Кешеләрне борчырга.

Шәфкатьлелек бизи кешене.

Изге булу- изге эш.

Изгелек җирдә ятмас.

Изге кеше Идел кичкән.

Яхшылык кылган аш җыйган.

Яхшылыкның хакы чыга.

Яхшылыкның юлы җиде.

Яхшылык итеп фикер ит,яманлык күреп шөкер ит.

Яхшының ,үзе үлсә дә,сүзе үлми.

Яшәвемнең максаты-халкыма хезмәт итү.
Ак халатлы мәрхәмәт иясе.

                                              Бәхетле булып дөньяда

                                              Гамьле яшәү өчен яралдык.

                                                                    И.Юзеев.

   Шәле авылында халык күңелен яулап алган ,тирән ихтирамга лаек кешеләр байтак.Шундыйларның берсе- ак халатлы мәрхәмәт иясе, авылыбызның кадерле кешесеХәмзина Роза апа. Роза апа 40елдан артык Шәле участок шифаханәсендә балалар табибе булып эшләде.Бүгенге көндә ул лаеклы ялда. Шулай булса да, ул әле һаман сафта, армый-талмый үзенең хезмәте белән кешеләргә теләп булы-ша.Роза апа гомере буе мең төрле борчулар белән яши.халкына намус белән хезмәт итүдән дә изгерәк эш юк аның өчен.1962 нче елдан бүгенге көнгә кадәр ул туган авылымда халкына хезмәт итә.”Без барыбыз да халыктан чыккан,шуңа да соңгы сулышыбызга кадәр халыкка хезмәт итәргә тиешбез”,-дигән принцип белән яши ул.Роза апаның рухи яктан матурлыгы да олы җанлы,чын кеше булып яшәвендә.үзенең яраткан эше белән авылда дан казана ул . Лаеклы ялда булса да, авыл халкы, һәрвакыт ярдәм сорап,Роза апага мөрәҗәгать итә.Көннең кайсы вакытында килсәң дә, Роза апаның һәрчак ишеге ачык.ягымлы йөзе белән каршы алыр,тәмле сүзе,йомшак кулы белән сине дәвалар, кул-дан килгән кадәр ярдәм итәр. Кешене беркайчан да кире бо-рып чыгармый ул.”Авылда табиблар күп, аларга барыгыз”,-дигән сүзне ишетмәссең аннан пөхтә-леге, тырышлыгы, хезмәт сөючәнлеге өчен ярата аны авыл халкы.Роза апа 40 ел дәверендә йөзләгән кешегә,сабый баладан алып өлкән кешегә кадәр ярдәм кулын сузган.Күпме баланың гомере аның мәрхәмәтле кулы аша узган.Күпме сабыйга яшәү бүләк иткән ул,ничәме-ничә кешенең гомерен озайткан.

  Шуңа да авылым халкы мең-мең рәхмәтле анарга.

                                                    Гатауллина Гүзәл, 6 нчы А сыйныф укучысы.


Күркәм эшләр чагылышы матур әдәбиятта.
                          Кеше кайчан матур?

             Кеше кайчан матур була?

            Кеше матур була шул чакта-

           Башкаларны чакырганда

          Үзе яккан учакка.

                      Кеше кайчан матур була?

                    Кеше матур шул чакта-

                   Ерак дустын очраткачтын

                  Елаганда кочаклап.

                        Кеше кайчан матур була?

                         Кеше матур шул мәлдә-

                        Иң авыр минутында да

                       Тормышка гашыйк хәлдә.

                                 Кеше кайчан матур була?

                                Кеше матур шул вакыт-

                               Иле өчен,халкы өчен

                              Яшәгәндә җан атып.

                                        Замананың авырлыгын

                                       Җилкәсенә алганда.

                                      Олы данга ирешеп тә,

                                     Кече булып калганда.  

                                            Олы җан булып калганга,

                                           Олы җанлы булганга.

                                                               (Р.Харис).

                                       Кешегә мәдхия.

Бу дөньяда иң гүзәл зат,                    Яшәү,тормыш,мәхәббәткә

Вә даһи зат ул –Кеше!                      Иң лаек җан –син, Кеше!     

Кабатланмас зирәклеге,                   Планетаның ышанычы,-

Аң-бөеклек билгесе.                          И гадел,гүзәл,Кеше!.                                                                                  

                                                           Р.Вәлиуллин.

                            Яралы бәгырь.
 «Хурландык, хур булмадык».

(Авылдашыбыз язучы-журналист М.Гәрәевның “Җаның кыйбатмы,малыңмы?” әсәреннән).

...Мин әтине күреп белмим.

Төн шундый караңгы:күзгә төртсәң дә күренми.каоаңгылык пәрдәсен ертып,капка дөбердәтәләр.Йорт алдындагы каен,кояш баеганда ук,күңелгә шом салып куйган иде.

  ...Төнлә әтине алып киткәч,безнең өй көндезләрен дә яктырмый башлады.Без,Гәрәй белән Мәликәнең дүрт баласы, бәхетле таң атуын күрүдән мәхрүм булып яшәдек. Ләкин саф вожданлы,ак йөзле кешеләр дә бар икән әле авылда. Бу көннәрдә әнием йөрәге ничек кайнаганын ,аның нинди кайгылар йотканын ул үзе генә белгәндер. Чамадан тыш зур кайгылар кичергән әниебез сабырлыгын,аек фикерен җуймый.Ана,зур йөрәкле ана булып кала!

Шакиров Гәрәйне алып китүгә,Питрәч аның йортын талауны тизләтә.Гаилә ач кала.Он кисмәгеннән тузанынакадәр себереп алалар.Бәрәңге базын карап тору өчен,аерым каравылчы куялар:Мәликә чиләк белән бәрәңге алып чыкмасын,балалар ачтан үлсен.

    Иң авыр көннәрдә күршебез Сәйфулла абый нык терәгебез була.Ярлы гына гаилә.күрше бабай бик гадел,кеше өлешенә керә торганнардан түгел.Кайчакта авыл советыннан аңа он бирәләр.Кеше –кара күрмәгән арада,Сәйфулла абыйкар астына күмә. Әнигә яшеренгән онны күрсәтә. Сәйфулла абый да,әни дә ,кеше күрмәдеме икән инде,диептөн буе ут йотып чыгалар.Әниебезнең бишмәт итәгенә тутырып ташыган үз бәрәңгебез,Сәйфулла абый алып кайткан үз оныбыз белән дүрт бала җан асрый.Сәйфулла абыйның бу игелекле эше безне  ач вакытта бәхетле итә.Әнә шундый иркен күңелле ,саф була ул.Кызганыч ки,мин үсеп кеше булганчы Сәйфулла абый дөнья куйды.кулымнан килгән кадәр кадер-хөрмәт күрсәтә алмаганыма үкенәм.             






